
1

Imana Iracyavugira mu Bahanuzi Bayo.

2

Mu bihande bitandukanye byo ku isi abahanga 
bakoresha ibyuma bigezweho byo gutumanaho 
bashobora gufata amajwi aturutse mu kirere iyo giterwa 
inkingi.

3

Biringira ko igihe runaka bazumva amajwi aturutse ku 
bantu b’!abanyabwenge batuye ayandi masi.

4

Byaragaragaye ko, mu myaka ibihumbi byashize isi 
yakiriye ubutumwa buturutse iyo gihera; ariko 
ababutega amatwi ni mbarwa. Ni ubutumwa buturutse  
ku Muremyi w’!iyi si, ubutumwa bw’!urukundo Imana 
Ishaka kugaruza abana bayo bigize ibyigomeke.

5

Urusika rutandukanya abantu n’!Imana ntirwahozeho. 
Ibintu byose byatangiye ku isi mu mahoro. Isi 
itunganye, yari ituwe n’!abantu babiri batunganye, 
baremwe ku ishusho y’!Imana.

6

(Video: 7 sek) Nuko Imana ibasanga mu murima bari 
batuyemo ivugana nabo bahanganye."
Mbese tekereza ukuntu batemberana n’!Imana mu mafu 
ya ni munsi!

7

Uko niko Imana Yari Yateganije umushyikirano wo 
guhorana, bo na Yo! "
Ntacyo bahishwaga."
Uwo mugenderano wari agahebuzo.

8

Ibiri amambu rero, uwo mushyikirano warambye gusa 
igihe kireshya n’!ibice bibiri byo muri Bibliya.

9

Itangiriro igice cya 3 hari igitekerezo cy’!inshamugongo. 
Adam na Eva bagwa mu cyaha.

10

Bagomera itegeko ry’!Imana ry’!urukundo 
rutunganganye. Icyaha kibabatandukanya na yo. Icyaha 
ntigicana uwaka n’!Imana. Ni ibihabane. Adamu na Eva 
ntibongeye gushyikirana n’!Imana bahanganye amaso 
ku maso.

11

Mu cyimbo cyo kumvira Imana,  bumviye inzoka 
Lusiferi maze bagwa mu cyaha batyo.

12

(Isomo: Itangiriro 3: 8) "
Bibliya  iti: “ Bumva imirindi y’!Uwiteka Imana 
igendagenda muri ya ngobyi mu mafu ya ni munsi:

13

wa mugabo n’!umugore we bihisha amaso y’!Uwiteka 
Imana 

14

hagati y’!ibiti byo muri iyo ngobyi” "
Itangiriro 3:8.  "
Adam na Eva barihisha! "
Ntibashakaga kurebana n ‘Imana. "
Bashakaga gusa kwihisha. "
Ngibyo ibyo icyaha gikora.

15

kiratandukanya kandi kikangiza isano iri hagati 
y’!abantu n’!Imana no hagati y’!umuntu na mugenzi we.

16

(Isomo: Yesaya 59:2) "
Umuhanuzi Yesaya yaranditse ati: “ Ahubwo 
gukiranirwa kwanyu ni ko kwabatandukanije n’!Imana 
yanyu;

17

kandi ibyaha byanyu ni byo biyitera kubima amaso”  "
Yesaya 59:2 "
Yego, icyaha cyadutandukanije n’!Imana, ariko 
nticyadutandukanije n’!urukundo rwayo. Imana 
Yashatse inzira zatuma Ishobora gukomeza 
gushyikirana n’!umuntu. "
Urukundo ntirwigera rutanya rurahuza!

18

Yashyizeho ubundi buryo bwo gushyikirana n’!abana 
bayo ku isi.-uburyo bwo kubayobora, kubigisha, no 
kubahishurira imigambi yayo. Yatoranije abagabo 
n’!abagore Yizeye ngo bayivugire, maze bageze ku 
bantu  bose urukundo rwayo n’!imigambi yayo. 

19

Mu bo yatoranije, harimo Mose, Miriyamu, Samweli, 
Eliya, Hulida, Debura, Yesaya, Yeremiya, n’!abandi 
benshi. 

20

Abahanuzi n’!Abahanuzikazi bari abavugiramana.

21

Ni bwo buryo Imana Yavugiyemo ngo “ndabakunda, 
mbitayeho, kani mfite imigambi yo kubafasha’.

22

Muri Bibliya handitsemo ibiganiro Imana Yagiranye 
n’!abantu.  Ariko ibyo biganiro, byari bitandukanye 
n’!ibyo Imana Yagiranye n’!Adamu na Eva mu murima 
wa Eden.

23

Hari ubwo Imana Yavugiraga mu Mwuka Wera; ubundi 
Igatuma abamaraika bera cyangwa abantu. "
Mu myaka 2500 yo mu ntangiriro z’!amateka y’!umuntu,  
inyandiko y’!iby’!Imana yahishuye muri icyo gihe yari 
itaraboneka.  Abigishijwe n’!Imana batangazaga mu 
mvugo ibyo babwiwe. Nyamara akenshi uburyo 
Yakoresheje ngo Ivugane n’!abantu bayo, ni 

24

(Isomo Amos 3:7) "
Abagabo n’!abagore bahanuye ibyavaga ku Mana 
bashorewe n’!Umwuka Wera. "
Ibyo si igitangaza, kuko Bibliya ivuga yeruye iti: 
“Nukuri, Uwiteka Imana ntacyo izakora itabanje 
gushishurira abagaragau bayo b’abahanuzi, ibihishwe 
byayo.” "
Amosi 3:7.

25

Reka turebe ukuntu ubutumwa bwageraga kuri abo 
bahanuzi:

26

(Isomo  2 Petero 1:21)"
“Kuko nta buhanuzi bwazanwe n’!ubushake 
bw’umuntu:

27

ahubwo abantu b’!Imana bavugaga ibyavaga ku Mana  
bashorewe n’!Umwuka Wera.     2 Petero 1:21"
Ni ko biri. Imana Yahoranye abahanuzi, ndetse mbere  
y’!umwuzure wo mu gihe cya  Nowa. 

28

(Isomo: Yuda 14 )"
Enoki yatangaje ibyo kugaruka kwa Kristo “Henoki wa 
karindwi uhereye kuri Adamu, yahanuye ibyabo agira 
ati,

29

‘Dore, Uwiteka yazanye n’!inzovu nyinshi z’!abera be.” "
 Yuda 14. "
Enoki niwe muntu wa mbere uvugwaho impano 
y’!Umwuka w’!ubuhanuzi. "
Ariko hariho n’!abandi!

30

(Isomo: Ibyakozwe n’!Intumwa 3:21)"
 Bibliya ivuga ngo, “ Imana yavugiye mu kanwa 
k’!abahanuzi bera bayo bose, uhereye kera kose” "
Ibyakozwe 3:21."
Undi muhanuzi witwa Nowa, yahanuye ko isi 
izarimburwa n’!umwuzure, hasigaye imyaka 120 ngo 
ibyo bibeho.

31

Nyuma y’!umwuzure, tubona abandi bahanuzi, abagabo 
n’!abagore nka Miriyamu, Debura, Yeremiya, Yesaya, 
Ezekeli, n’!abandi.  Bari abigisha bo gukiranuka. Bari 
abayobozi barangwa n’!umwuka mbonezamutima, 
abavugira Imana.

32

Rimwe na rimwe, mu ibonekerwa,  mu nzozi, ubundi 
mu Ijambo ryayo, ni mwo Imana Yiyerekaga  abahanuzi, 
n’!abahanuzikazi, ariko buri gihe, ikoresheje Umwuka 
Wera.

33

(Isomo: Kubara 12:6) "
Uwiteka aravuga ati: “  Niba muri mwe hazabamo 
umuhanuzi, Njyewe Uwiteka, mu iyerekwa ni mwo 
nzamwimenyeshereza.

34

Mvuganira na we mu nzozi”. "
Kubara 12:6"
 Rimwe na rimwe, intumwa z’!Imana  zagombaga 
gutangaza amagamo zabwiwe. Ubundi zagombaga 
kuyandika.  Ubwo rero twavuga ko Bibliya ari 
ibyakozwe n’!abahanuzi n’ Intumwa.  Umwanditsi wese 
yagize uruhari mu mugambi w’!Imana.

35

Bose baravuze, barandika bakoreshejwe na we.  
Bashorewe n’ “Umwuka We”. Urwandiko rw’!urukundo 
Imana Yandikiye abana bayo ku isi ni bo yarunyujijeho.

36

Ni nk’!aho Yavuze Iti: “Ndagukunda, nshaka 
gushyikirana nawe. Ariko cyane cyane, Ishaka ko 
tumenya icyifuzo cyayo: Ko igihe runaka tuzashyikirana 
nayo duhanganye!

37

Abanditse Isezerano Rishya  bose, nka Matayo, Mariko , 
Luka ,Yohana, Paulo, Yakobo, Petero na Yuda bagize 
uruhari muri uwo mugambi. Bose bari bafite impano 
y’!umwuka."
Icyakora  muri icyo gihe nyine, habayeho n’!abandi 
bavugira Imana: Simon, Agabo, Barinaba, Ana,  

38

(Isomo: Ibyakozwe n’!Intumwa 21:9) "
n’!abakobwa bane ba Filipo “...bahanuraga. “  Bose 
babaye ibikoresho Imana YIfashije mu kugaragaza 
ubushake bwayo no gutera inkunga itorero rya Gikrisito 
mu mizo yaryo ya mbere.

39

Hanyuma Yesu Ariyizira aza kugaragaza mu magambo 
no mu bikorwa uko Imana Imeze. Bwabaye ubwa mbere 
isi ibona umuvugiramana umeze atyo, mu gushyanukira 
gutangaza  ibyo Imana Ikunda n’!ibiyishishikaje.

40

Nubwo ibinyajana cumi n’!icyenda bidutandukanije na 
Kaluvari, abagabo n’!abagore, abahungu n’!abakobwa 
ntibaracogora gupfukama ku birenge by’!umusaraba, no 
gusezerana komatana n’!Umukiza Wacunguye iyi si.  
Bibliya ivuga ko, ubwo Yesu Yasubiraga mu ijuru,  
Yagabiye abantu impano zo gutera akanyabugabo 
abiyemeje kumukurikira:

41

(Isomo: Abefeso 4:8) "
Ni cyo gituma ivuga iti: amaze kuzamuka mu ijuru 
yajyanye iminyago, aha abantu impano."
Abefeso 4:8."
Izo mpano ni izihe?

42

(Isomo: Abefeso 4: 11-15) "
Bibliya iravuga iti: “Nuko aha bamwe kuba intumwa ze; 
n’!abandi kuba abahanuzi; n’!abandi kuba ababwiriza 
b’!ubutumwa bwiza; n’!abandi kuba abungeri 
n’!abigisha.”"
Abefeso 4:11

43

Kuki Yesu Yahisemo gutanga impano Aziha Itorero rye?"
umurongo wa 12 uragira uti:” Kugira ngo abera 
batunganirizwe rwose gukora umurimo wo kugabura 
iby’!Imana no gukomeza umubiri wa Kristo.” 

44

Izi mpano zizamara mu Itorero igihe kingana iki?  "
“Kugeza ubwo twese tuzasohora kugira ubumwe bwo 
kwizera, no kumenya umwana w’!Imana, kandi kugeza 
ubwo twese tuzasohora kuba abantu bashyitse,

45

bageze ku rugero rushyitse rw’!igihagararo cya Kristo.”"
Umurongo wa 13."
Bibiliya ivuga ko izi mpano zagombye guha itorero 
gushikama zikanongerera abantu imbaraga.

46

 “kugira ngo tudakomeza kuba abana, duteraganwa 
n’!umuraba, tujyanwa hirya no hino n’!imiyaga yose 
y’!imyigishirize,

47

n’!uburiganya bw’!abantu, n’!ubwenge bubi, n’!uburyo 
bwinshi bwo kutuyobya.” "
Umurongo wa 14."
Reba ku rutonde rw’!impano z’!umwuka nkuko Paulo 
azita, urebe umwanya impano y’!umwuka w’!ubuhanuzi 
ihagazemo.

48

(Isomo: 1 Abakorinto 12:28) "
“Imana yashyize bamwe mu itorero; ubwa mbere 
intumwa, ubwa kabiri abahanuzi...”"
1 Abakorinto 12:28.

49

Impano yo guhanura iza mu mwanya wa kabiri, 
ikurikiye iyo kuba intumwa; ariko n’!impano 
y’!ingirakamaro mu gufasha itorero kurangiza neza 
umurimo waryo.

50

Paulo yagereranije impano z’!Umwuka n’!ingingo 
z’!umubiri. Yerekanye ko amaso, umutwe, umunwa, 
n’!izindi ngingo, umubiri uzikeneye kugira ngo 
urangize neza imirimo yawo. N’!Itorero naryo nuko. 
Ridafite kwerekwa ryaba impumyi! 

51

(Isomo: Imigani 29:18)"
“Aho guhishurirwa kutari, abantu bigira ibyigenge, 
ariko ukomeza amategeko arahirwa.”"
Imigani 29:18

52

Ahari wabaza uti; “Impano y’!ubuhanuzi yarigitiye he, 
kuva aho Kristo Asubiriye mu ijuru, no kuva igihe 
abigishwa be bose bapfiriye?” 

53

Ntihashize ibisekuruza byinshi itorero ritangira 
kurangara, kujya iyo benshi bagiye no guhemukira 
Imana n’!amategeko yayo."
Yeremiya yanditse uko byagenze mu gihe Israel yari 
imaze kwadukwaho n’!ubuhakanyi: 

54

(Isomo: Amaganya ya Yeremia 2:9) "
Amategeko ntakihari, n’!abahanuzi be 
ntibakibonekerwa n’!Uwiteka."
Amaganya ya Yeremia 2:9.

55

Itorero rya mbere rimaze gutora imihango ya gipagani 
no kuzibukira amahame ya Bibliya, impano z’!umwuka 
zagiye ziyoyoka buhoro buhoro.

56

Itorero rimaze gufata inzira y’!ubuhakanyi cyangwa mu 
Bihe by’!Umwijima,  Bibliya zari ziboheye ku ngoyi ya 
membara z’!ibigo by’!abihayimana."
Muri rusange zari zanditse mu Giheburayo, mu Kigiriki 
no mu Kilatini.

57

Byari bibujijwe ko rubanda rugufi  rutunga cyangwa 
rusoma Ibyanditswe. "
Abapadiri ni bo bonyine bari bemerewe gusoma Bibliya 
no  kuyisobanura."
 Abakristo bake b’!indahemuka biziritse kuri Bibliya no 
ku kuri yigisha. Itoteza ntiryababujije gukomeza 
umurimo w’!ivugabutumwa, no gusaranganya ibipande 
by’!Ibyanditswe bari batunze. Babibye imbuto 
z’!ubugorozi, mbere cyane ya Wikilifu na Luteri, na 
Husi. 

58

(Video y’!amasegonda 8)  Maritini Luteri, n’!abandi 
basobanuye Bibliya mu rurimi rw’!abaturage.  Itoteza 
riraduka, ndetse rirushaho gutera abantu inyota yo 
gushaka mu ijambo ry’!Imana. 

59

Uko abantu barushagaho guhugukira ubushakashatsi 
mu Byanditswe, amahame y’!ukuri yarushagaho 
gupfupfunuka. Ayo mahame yashyizwe ahagaragara, 
maze asa n’!ayorosoye ubabyukaga maze hakurikiraho 
gukangukira bikomeye iby’!iyobokamana.

60

Muri icyo gihe haduka muvoma nshya yo murwego 
rw’!idini, igizwe n’!inteko y’!abakristo babyiyemeje; 
bamwe ari Ababatisita, abandi ari Abametodisiti, 
abandi ari Abaprezibiteriyani, n’!abandi.. Maze 
bacukumbura mu Byanditswe kandi basengera 
guhabwa umucyo.

61

Nuko bagicukumbura, baza kugwa ku itegeko rya kane 
mu y’!Imana basangamo urwibutso nyamukuru 
rw’!irema;  ari rwo munsi Imana Yategetse ko abantu 
bayo bagomba kujya bibuka. Bageze mu gitabo 
cy’!Ibyahishuwe, basangamo igisa n ishusho y’!ubwoko 
bw’!Imana bwo mu minsi ya nyuma.

62

(Isomo: Ibyahishuwe 14: 12)  "
“Aha niho kwihangana kw’!abera kuri, bitondera 
amategeko y’!Imana, kandi bakagira kwizera nk’!ukwa 
Yesu.” "
Ibyahishuwe 14:12"
 Muri uko kwiga no gusoma ayandi masomo, basanga  
mu mategeko y’!Imana harimo ririya rivuga kubahiriza 
Isabato yo muri Bibliya.

63

Urwibutso rwo kurema bararwemera maze batangariza 
abari mu isi ukuri ku Isabato.

64

(Video y’!amasegonda 11) Impano y’!ubuhanuzi se yo 
bite? "
Imana Yaba Yaragabiye abakomeza Isabato bo mu bihe 
biheruka impano y’!ubuhanuzi? Hari ikintu kidasanzwe 
Yabateganyirije? Mbese twaba twihuse mu magambo 
turamutse twemeje ko hari ikintu Imana Yateganyirije 
abantu bo muri iki gihe? Aho Imana Ishobora byose mu 
rukundo rwayo ntiyaba Ishaka gushyikirana natwe, abo 
muri iki gihe?

65

(Isomo: Yoweli 2:28,31)"
Nimwumve: “Hanyuma y’ibyo nzasuka Umwuka 
wanjye ku bantu bose;

66

abahungu banyu n’!abakobwa banyu bazahanura, 
abakambwe banyu bazarota, n’!abasore banyu 
bazerekwa.” 

67

 “...uwo munsi mukuru w’Uwiteka uteye ubwoba 
utaraza.” "
Yoweli 2:28, 31.

68

Nawe reba. Imana Yavuze ko bizabanziriza “umunsi 
mukuru w’!Uwiteka uteye ubwoba; ni ukuvuga 
kugaruka kwa Yesu.  Mu bantu b’!Imana hategerezwa 
kubamo impano y’!ubuhanuzi mu minsi iheruka 
amateka y’!isi.  Igihe Paulo yabwiraga Abakorinto, dore 
icyo yavuze ku bantu b’!Imana:

69

(Isomo: 1 Abakorinto 1:7) "
 “Bituma mutagira impano  yose mubura, igihe 
mutegereje guhishurwa k’!Umwami wacu Yesu Kristo.”   "
 1 Abakorinto 1:7.

70

Tumaze kubona ko ubwoko  bw’!imana bwo mu minsi 
ya nyuma buzarangwa no kwitondera amategeko 
y’!Imana no kugira kwizera nk’!ukwa Yesu. "
Ibyahishuwe12:17

71

 “ kwihangana kw’!abera

72

no kwitondera amategeko y’Imana” 

73

kandi bazagira guhamya kwa Yesu.

74

(Isomo: Ibyahishuwe 19:10) "
Tubwirwa ko: ‘guhamya kwa Yesu ari umwuka 
w’!ubuhanuzi.” Ibyahishuwe 19:10. "
Mu yandi magambo tubwirwa ko guhamya kwa Yesu, 
ari ukwemeza ibimwerekeye, hakoreshejwe impano 
y’!ubuhanuzi. Dukurikije Ibyahishuwe, itorero Imana 
Ikoresha mu minsi y’!imperuka mu gutangaza 
ibiyerekeye, rirangwa no kwizera Yesu no gukomeza 
amategeko y’!Imana hamwe n’!impano y’!ubuhanuzi.

75

Nibyo koko, Imana Iracyakeneye umushyikirano. 
Iracyafite icyo Itangariza abo muri iki gihe.

76

Ahari wabaza uti? “Umuntu se ntiyakubeshya ngo niwe 
kandi atari we?”  Umuhanuzi w’!Imana, n’!umuhanura 
binyoma wabatandukanya ute?

77

Ubuhendanyi bwahozeho na kera.  Ari abahanuzi 
nyakuri  ari n’!abiyita bo bose bahozeho mu mateka 
y’!isi. Niba tuzi ibiranga abukuri ntitwagombye kugira 
ikibazo ku bahanurabinyoma.

78

Bibliya itanga ibimenyetso biranga umuhanuzi nyawe: 

79

Umuhanuzi nyakuri avuga ibihuje n’!ijambo ry’!Imana 
n’!amategeko yayo.

80

(Isomo: Yesaya 8:20) "
Ni musange amategeko y’!Imana n’!ibiyihamya! Ni 
batavuga ibihwanye n’!iryo jambo, nta museke 
uzabatambikira.”"
Yesaya 8:20.

81

Ibyo umuhanuzi nyakuri avuze ko bizaba, ni ngombwa 
ngo bibeho! 

82

(Isomo: Yeremiya 28: 9)"
Ijambo ry’!uwo muhanuzi ni risohora, niho 
bizamenyekena ko yatumwe n’!Uwiteka koko."
(Yeremiya 28:9)

83

Umuhanuzi nyakuri yunganira itorero. Imwe mu 
mpamvu Imana yatanze impano y’!ubuhanuzi, ni 
ukunganira itorero. Kugira ngo tumenye impano nyayo 
tugomba kumenya itorero nyakuri. Bifatanye urunana. 

84

(Isomo: 1 Abakorinto 14:3,4)"
  “Ariko uhanura we, abwira abantu ibyo 
kubungura,ibyo kubahugura, n’!ibyo kubahumuriza...

85

 “Ariko uhanura we, yungura Itorero.” "
 1 Abakorinto 14:3, 4.

86

Umuhanuzi nyakuri yerereza Kristo nk’!Umwana 
w’!Imana, n’!Umukiza w’Abantu:

87

(Isomo:  1Yohana 4:1,2 ) "
 Bakundwa, ntimwizere imyuka yose, ahubwo 
mugerageze imyuka  ko yavuye ku Mana,

88

kuko, abahanuzi b’!ibinyoma benshi badutse bakaza 
mw isi.” 

89

 “Umwuka wose uvuga ko Yesu Kristo yaje afite 
umubiri ni wo wavuye ku Mana.” 1 Yohana 4: 1, 2.  "
B.Y. 57

90

Umuhanuzi nyakuri, amenyekanira ku mibereho ye no 
ku bikorwa bye.

91

(Isomo: Matayo 7: 16,18) "
  “Muzabamenyera ku mbuto zabo....

92

Igiti cyiza ntikibasha kwera imbuto mbi, n’!igiti kibi 
ntikibasha kwera imbuto nziza” "
Matayo 7: 16,18

93

Hakurikijwe amasomo tumaze kubona, bigaragara ko 
ubushishozi ari ngombwa mbere yo kwemera uwo ari 
we wese wigamba ko ari umuhanuzi  nyakuri w’!Imana.

94

Ubutumwa bw’!umuhanuzi nyakuri, imibereho ye, 
ibikorwa bye bigomba gutiza umurindi bigahura 
n’!amahame n’!amategeko y’!Imana uko byanditse muri 
Bibiliya."
Uwemeza ko atumwe n’!Imana wese agomba kunyura 
muri iri suzuma."
Ni bagerwamo rikabemera, ubwo bizaba ari ubuhoro."
 Ni ritabemera, kurikiza imiburo ya Kristo yo 
“kubitondera”, ubagendere kure.

95

Reka mbabwire uko Imana Yahisemo gushyikirana 
n’!abantu bayo. Hari mu gihe abantu bari batangiye 
kugaragaza amahame yapfukiranwe mu binyejana 
byinshi. "
 Hari mu gihe cyo gushishikariza abantu iby’!idini, 
kubakangura bikomeye mu bihe bibanza byo mu 
kinyejana cya 19."
 Benshi bari bahugukiye kwiga Bibliya no gusenga. "
Danieli n’!Ibyahishuwe ni byo byari bigezweho mu 
buryo budasanzwe.

96

Abizera bashishikariye kwiga Bibiliya bize ubu 
buhanuzi maze mu mwanzuro wabo bavuga ko Yesu 
yagiye kugaruka mu gihe bari bakiriho.

97

Byageze igihe bemeza  itariki ya 22 ukwakira 1844. Iyo 
tariki rero igeze, Yesu bari bategereje ntiyagaruka.

98

Bacitse intege bitavugwa.  Bahawe urwamenyo, rubanda  
rurabakwena, bumva ko basebye.

99

(Videwo y’!amasegonda 8) "
Nyuma, bamaze gusenga cyane no kongera kwihugura, 
basanga itariki ari yo, igikorwa ari cyo bibeshyeho!  Bari 
bibwiye ko ubuturo bwera buvugwa muri Daniel  8:14  
ari ubwo mu isi , nyamara bari bibeshye.  Si ubuturo 
bwo mu isi bwagombaga kwezwa n’!umuriro, ahubwo 
ni ubwo mu ijuru.  Ibi byagombaga kuba maze imico 
y’!Imana n’!ubutegetsi bwayo bikagarurirwa ishema 
ryabyo.

Abantu barasebye.  Bararita karahava. "
 Ariko Imana y’!urukundo, nta na rimwe Yigeze 
Itererana  uwo wese ushaka ukuri abikuye ku mutima: 
kandi mu bihe biruhije Yitaye kuri abo Badive muri 
ibyo bihe byari bibakomereye. Yashakaga ko bamenya 
ko Ibitayeho - ko Ibakunda kandi ko Yashakaga 
kubafasha."
 Muri ayo mahina nibwo Imana Yashatse kubyutsa 
impano y’!ubuhanuzi Iyiha Ubwoko bwayo.  Byatangiye 
ku buryo bushimishije!

101

Yahisemo umwangavu w’!umunyantegenke w’!imyaka 
17 imwereka uko umurimo w’!Imana uzanesha.  
Iyerekwa rya mbere rya Elina Harumoni yarihawe 
hashize igihe gito gutentebuka ko mu Kuboza 1844 
kubaye.Yeretswe abantu b’!Abadive mu muhanda 
uzamuka ugana mu ijuru, bamurikiwe n’!umucyo 
w’!agatangaza. 

102

Mbega ubutumwa bwabereye ihumure amatsinda mato 
y’!abizera b’!Abadiventi  yari anyanyagiye hirya no 
hino, amatsinda yaje nyuma kumenywa ku izina 
ry’!Abadivantiste b’!umunsi wa karindwi!

103

Uyu Elina White waje gushyingirwa James White, 
umwe mu batangiranye n’!ubudiventi, yakomeye ku 
guhamagarwa kwe. Yaravuze, arandika, atanga inama 
mu gihe kirenga imyaka 70."
Nubwo kwaguka kw’!ibikorwa bye mu by’!umurimo w’! 
Imana no kuzobera kwe byamamaye,  kuri we, umurimo 
we w’!ingenzi wabaye umucyo muto uyobora abantu ku 
“mucyo munini” ari wo Bibliya.

104

 Yaranditse ati: “ Abantu ntibitaye  kuri Bibliya. Kandi 
Uhoraho yaratanze umucyo muto ngo uyobore abantu 
ku ‘Mucyo munini’.” "
 Byavuye mu gitabo cyitwa Colporteur Ministry, ( 
Umurimo wo kubwiririsha ubutumwa ibitabo) ku 
rupapuro rw’!i 125

105

Yerereje Ibyanditswe Byera.Yemeza  ko ari rwo rukiko 
kaminuza rukemura ibibazo byo mu rwego 
rw’!amahame y’!imyizerere. Ku barwanya Bibliya, 
yanditse  mu gitabo:

106

 “Komera ku byanditswe muri Bibliya yawe nkuko 
byanditse, ibyo kuhinyura ukuri kwayo 
ubyivanemokandi wubahe Ijambo ry’!Imana,

107

kandi nta n’!umwe muri mwe uzazimira.”"
Byavuye mu gitabo cyitwa “Selected messages,” “ 
Ubutumwa bwatoranijwe” mu gitabo cya 1, urupuro 
rwa 18.

108

Mu rwego rw’idini, nta mwanditsikazi ugeze kuri Elina 
White wanditse ibitabo nkawe, inyandiko ngufi, 
amabwiriza ahugura cyangwa amenyesha, n’!inzandiko 
yasinyeho.  Ubutumwa, inama impanuro zivuye ku 
Mana, byose yabisaranganyije abo mu gihe cy’!ubuzima 
bwe bwose.

109

Mu byo yanditse, harimo inama ku buzima bunesha 
bwa gikristo, ku mirire, ku buzima buzira umuze, ku 
buzima bw’!umugore utwite, imiti, ubuzima imuhira, 
kurera abana, uburezi, n’!ibindi byinshi. Byinshi mu 
byo yanditse mu myaka 100 ishize, intiti zigezweho 
zarabyemeje; Abigisha baminuje, abaganga,  
abanyamakuru  bagiye bifashisha ibyo yanditse, 
bakanabitangaza mu nzego nyinshi z’!ubuhanga.

110

Nyakwigendera Dogiteri Clive M.McCay, wahoze 
yigisha Iby’!Imirire muri Kaminuza Cornell yaravuze 
ati:  "
“Kwifashisha inyandiko za Elina G. White byatewe 
n’!uko ziyobora abantu mu mirire igamije kugusha neza 
ibice byose by’!umubiri.” Byavuye mu gitabo cyitwa:"
 Natural Food and Farming (Ibyokurya karande 
n’!ubuhinzi bwa kijyambere) cyo muri  Mata 1958

Mu 1864 Elina White yaranditse ati: “Itabi ni uburozi 
bwo mu rwego rwangiza rukoresheje ubuhendanyi...

112

Ingorane riteza, ziza buhoro buhoro, kandi ntizihita 
zigaragara.” 

113

Nyamara, muw’!i 1957 niho Sosiyete y’!Amerika irwanya 
kanseri n’!ishyirahamwe ry’!Amerika ryiga ku ndwara 
z’!imitima zemeje ko itabi ari imwe mu mpamvu zitera 
kanseri yo mu bihaha. "
Muri icyo gihe byari biruhije kwemera ibitekerezo bya 
Elina white  kuko abantu icyo gihe bizeraga ko itabi 
ryari umuti uvura indwara zo mu bihaha. 

114

Mu mwaka wa 1905 Madamu White yanditse ko hari 
“udukoko” dutera indwara za kanseri ."
 Yagize ati: “Abantu bakomeje kurya inyama zuzuyemo 
udukoko  dutera igituntu na kanseri...

115

Uko niko igituntu, kanseri, n’!izindi ndwara za 
kirimbuzi zandura."
Umurimo w’!ubuvuzi, p. 313

116

Birumvikana, ubu tumaze kumenyera gukoresha ijambo 
virusi. Imyaka 93 nyuma y’!icyo gihe,  ikinyamakuru 
Newsweek cyadukanye ingingo ivuga ngo: “Za virusi 
zitera kanseri.” 

117

Dogiteri Wendell Stanley, wo muri Kaminuza ya 
Kaliforuniya, impuguke mu bumenyi bwa Virusi, 
wahawe igihembo gihanitse cyitiriwe Nobel.

yageze kure no kuvuga ko yemera ko udukoko cyangwa 
virusi ko inyinshi muri zo zitera kanseri zizahaza 
abantu”"
Ikinyamakuru Newsweek, Kanama 18, 1956

119

Muw’!i  1902, Elina White yaburiye San Fransisco na 
Oakland ko Uwiteka Azatera iyo midugudu, bitewe 
n’!uko yahindutse nka Sodomu na Gomora.     "
Manuscript 1902, ku rupapuro rw’!i 114)

120

Ku wa 18 Mata, 1906 saa kumi n’!imwe n’!iminota 12 zo 
mu museso, umushitsi ukomeye watigishije umugi wa 
San Fransisco. Ubuhanuzi bwarujujwe.  Igikuba 
cyacitse nkuko byari byarahanuwe. Ibyo Madamu 
White yagezeho birushaho gutangaza iyo umuntu 
atekereje inkomyi zagiye zimubangamira, mu minsi 
yose y’!ukubaho kwe.   

121

Umuntu yakwibaza ati Elina White  ni nde kandi yari  
muntu ki? "
Igisubizo kiratujyana kikadusubiza kuri 26 
z’!Ugushyingo   mu mwaka 1827

122

Kuri iyo tariki, abakobwa b’!impanga Elizabeti na Elina 
bavukiye hafi y’!icyaro cy ahitwa Gorham mu ntara 
yitwa Maine. Nyina yitwaga Eunice Harmon na se 
Robert Harmon.  Elina yari umuhererezi  mu bana  
umunani.

123

Afite imyaka 9 y’!ubukuru, yagize impanuka yahinduye 
imibereho ye kugeza apfuye. Ubwo yari atashye avuye 
ku ishuri, Elina yahuye n’!ibuye mugenzi we biganaga 
yamuteye, riramukomeretsa cyane.

124

Yamaze ibyumweru 3 ari muri koma ntacyo yumva.  
Ibyo kwiga byahise bihagarara. Byasaga n’!aho 
atazabaho igihe kirekire.  Mu mashuri ntiyigeze arenza 
ay’!ibanze.

125

Nyuma, igihe cyose Elina yibukaga ibyamubayeho 
amaze imyaka cyenda, byamuteraga agahinda. Mu 
by’!ukuri, kudasubira mu ishuri, kudashobora kongera 
kwiruka akina n’!abavandimwe byamumenaga 
umutima."
Igipande kimwe cy’!ubuzima bwe kirangiye, ikindi 
cyahise gitangira. Atangira guhugukira ibyigisho bya 
Bibliya.  Akajya ajya mu materaniro makuru, mu 
materaniro makuru, mu kwiyungura, no mu biterane 
byo mu ngo.

126

Nyuma y’!amateraniro makuru yabereye i Buxton (soma 
Bakisitoni) mu ntara  ya Maine (soma Mene), Elina 
yabatijwe kuwa 26 Kanama, 1842. Ahinduka umwizera 
wo mu itorero ry’!Abametodisite.

127

Hanyuma, Elina n’!ab’!umuryango we, bagiye mu 
materaniro yabereye i Portland muri Maine.  
Umubwiriza yari William Miller, wahoze ari kapiteni 
mu gisirikari akaba yari amaze iminsi yiyigisha cyane 
Bibliya. Ingingo yibandagaho yari ukugaruka wa Kristo.  
Ibyo byatumye, we hamwe n’!abo bafatanije bahimbwa 
izina ryitwa “Abadive”, cyangwa “Abamileri”.   
Ab’!umuryango wa  Harumoni bemeraga 
badashidikanya ukuri kw’!ibyo Milleri yigishaga 
bwaari ubutumwa bw’!ukuri.

128

Ariko nabo, baciw’!intege na cya gikuba cyacitse ku wa 
22 Ukwakira 1844. "
Elina yarahungabanye cyane.Yararize, arasenga ashakira 
insinzi muri Bibliya, afatanije n’!abari bagize wa mutwe 
wari uwabategereje Yesu w’!”abadive”. "
Nuko Imana Imuhamagarira kuba umuhanuzikazi. Ku 
gihagararo, ntiwamuketseho icyo cyubahiro.Yari 
umwangavu w’!imyaka 17, arwana n’!indwara 
y’!igituntu, ndetse n’!iy’!umutima wari utangiye 
kumugera amajanja.  "
Nyamara  mu Kuboza 1944, Imana Yahisemo kuvuganira 
nawe mu ibonekerwa. Yabyakiriye ate?

Nyuma y’!iryo bonekerwa, Imana Impa umucyo, 
Integeka kuwugeza ku bandi... Ariko ndabihunga. Nari 
muto, ndatekereza ngo nta uzanyumva."
 -- Elina G.  White  Urwandiko rwa 3, 1847.

130

Nubwo yumvaga izo nshingano zimurenze, kwizera ni 
ko kwatumye yemera umurimo Imana imuhamagariye, 
uwo yari agiye gukora mu mibereho ye yose.

131

Elina n’!umugabo we bafatanije umurimo wo gukwiza 
umucyo Imana yabagejejeho.

132

Ibyo bagezeho n’!ubwitange bwabo bigaragarira mu 
nyandiko zabo.  Elina White mu buzima bwe bwose yari 
umukristo kazi witanze, umuja w’!Imana 
utarambirwa,n’!umubyeyi w’!impuhwe. Ari umugabo 
we,  ab’!umuryango we, n’!imbaga y’!abantu ibihumbi 
ku isi, bose baramukundaga. 

133

Tariki 6 z’!ukwa 8, 1881James (soma Jemusi), yaguye i 
Batttle Creek  muri Michigan(soma batele kiriki. muri 
Mishigani)"
Elina, mu ijambo yavugiye ku gituro cy’!umugabo, 
yasezeranye ko atazatezuka ku murimo bombi bitangiye 
batizigama kuva mu myaka irenga 35!

134

Zimwe mu nyandiko zishimishije za Elina White 
zasohotse nyuma y’!iriya tariki ; yabaye mu murimo ari 
umupfakazi indi myaka 34. Yatembereye ibihugu 
byinshi akora umurimo w’!ubuhanuzi. Ayobora, 
yigisha, atanga inama mu bizera, akurikije amabwiriza 
Imana Yamuhaye.

Elina Gould White yashoje ubuzima n’!imihati bye ku 
itariki ya 16 Kanama 1915. Yari arengeje imyaka 87 
y’!ubukuru. Yahambwe iruhande rw’!umugabo we mu 
kaburi ka Oak Hill, muri Battle Creek muri Michigan.  
Nyuma y’!ibyumweru bike atabarutse, hari 
ikinyamakuru cyatangaje ibi bikurikira:

136

 “Nta mwuka wo kwiyemera wamurangwaho, haba no 
kwifuza indamu mbi. Imibereho ye n’!umurimo we  
byabaye ibikwiriye Umuhanuzikazi. Yasigiye Amerika 
umurage utangaje.”"
Byavuye mu Kinyamakuru cyitwa The New York 
Independent , 23 Kanama , 1915.

137

Ni koko, ijwi rye ubu ryaracecetse, ikaramu ye iri mu 
kiruhuko. Ariko  amagambo ye y’!igiciro cyinshi, 
impanuro n’!inyigisho z’!uwo muvugiramana 
w’!indahemuka zizakomeza kuyobora abantu b’!Imana 
kugeza ku kunesha guheruka!

138

(Video y’!amasegonda 6 )  Umurage yasigiye abari mu 
isi, ni impano y’!urukundo - ubutumwa bwahuranije 
ikirere, buturutse ku Mana y’!urukundo  ikomeje 
gushaka gushyikirana n’!abana bayo, kugeza ubwo Yesu 
azagaruka. Icyo gihe umucyo muto uzikubura ubise 
umucyo w’!agatangaza uzatumurikira duhagaze mu 
maso ye, twongeye gushyikirana nawe, duhanganye, 
dusabagira mu ikuzo rye rihebuje! 

Imyaka runaka ishize, mu butayu bunini bwo muri 
Bechuanaland ( Soma Becwana landi) ni muri Afrika 
y’!epfo, hariho umuturage witwa Sukuba, wo mu bwoko 
bw’!inzererezi; yiberaga wenyine. Rimwe mu gihe 
cy’!itumba, yaseseye mu kiraro cye ngo aryame. Ariko 
umucyo uramuzenguruka uruta ndetse uwo ku manywa. 
Umuvajuru urabagirana amubwira gushaka abantu 
b’!igitabo, basenga Imana. "
Sukuba ntiyasobanukiwe. "
Aribaza ati: Ikihe gitabo? Nagisoma nte?"
Ururimi rwe rufite inyuguti zidahuye n’!inyuguti 
z’!izindi ndimi z’!amoko y’!Abanyafurika. Ururimi rwe 
ntirwigeze rushyirwa mu nyandiko ngo rwandikwe."
Ariko “wa wundi “Urabagirana” nkuko Sukuba amwita 
umumarayika wamubonekeye yari yaramubwiye ko,"
“ Icyo gitabo kivuga, kandi ko azashobora kugisoma.” "
Sukuba hamwe n’!umuryango we, afata inzira, 
ashakisha cya gitabo. Ageze ku rugo rw’!abahinzi, 
ababaza niba bazi abanyagitabo."
Umwo mu bundi bwoko atangazwa no kumva wa 
muvashyamba asa n’!uvuga ururimi rw’!ubwoko 
bw’!abitwa Bantu. "
Ntibazuyaza kumushyikiriza umupastoro, 
washimishijwe no kumva igitekerezo cye. "
Amubwira ko arangije urugendo. "
Sukuba yari anezerewe cyane. "
Ariko muri iryo joro wa muvajuru yongera 
kumubonekera, amubwira gukomeza urugendo 
ruzamugeza ku bakomeza Isabato no kuri Pastor Moye 
wagombaga kuba afite Igitabo, n’!ibitabo bine 
by’!ibijuju ariko mu by’!ukuri ari ibitabo icyenda. "
Umunsi wakurikiyeho, Sukuba yarasenze asaba 
ikimenyetso. Yashakaga kumenya aho agomba kugana."
Arangije gusenga, igicu kigaragara mu ijuru. Sukuba 
afata inzira agenda iminsi irindwi akurikiye cya gicu,  
cyaje kuzimangatana ku murenge runaka."
Aho niho Sukuba yatangiriye kubaririza kwa Pastor 
Moye aza kuhagera."
Nyuma Sukuba atekerereza igitekerezo cye mu rurimi 
ruvugwa n’!abaturage baho, Pastoro Moye azana 
Bibiliya ye ishaje. Sukuba ariyamirira ati: “ Icyo ni cyo 
Gitabo”.  Ariko yongeraho ati: Ibindi bitabo bine birihe 
ko byose hamwe ari icyenda?"

Uko byaje kugaragara, Elina White, mu myaka yari 
yarahise yari yaranditse ibitabo imitumba icyenda 
bivuga amabwiriza y’!itorero ry’!Imana byitwa “ 
Ibihamya ku matorero. ibi bitabo byaje nyuma 
kubumbirwa mo ibitabo bine."
Ibyo Sukuba yashakaga yari abigezeho.  "
Yari abonye abanyaGitabo."
Yari abonye abakomeza i Sabato, bafite umugisha wo 
kugira  impano y’!ubuhanuzi."
 Nuko we n’!umuryango we wose wemera Kristo, 
barabatizwa, bahinduka abavugabutumwa muri bene 
wabo."
 Imana Irakora ibitangaza mu kuyobora abantu mu 
itorero ryayo ry’!ukuri. Kuba wumvise iki gitekerezo si 
tombola. Nawe uri mu nzira, nk’!iya Sukuba, Imana 
Irakuyobora ku kuri kwayo.  Iraguha ubutwari bwo 
guhangana n’!akazaza ejo."
Ahari waba umaze imyaka ushakisha ukuri. Ubu ukuri 
uri kugukozaho imitwe y’!intoki."
 Imana niyo Yakuyoboye hano. Nkuko byabaye kuri 
Sukuba, ushobora kuvuga uti. “ Ngiri!  Itorero 
ry’!Imana! Mbese ntiwakwifatanya n’!abakomeza 
amategeko y’!Imana kandi bafite guhamya kwa Yesu? 
Ntiwakwemera kwifatanya n’!ubwoko bw’!Imana bwo 
mu minsi ya nyuma?"
 Zirikana uburyo wakwitanga. Haba n’!ubwo iki cyaba 
ari cyo cyemezo rurangiza cyo mu buzima wawe.


